
LÝS TEG SJÁLVAN VIÐ 
TRIMUM ORÐUM:
JALIGUR, MÁLRÆTTAÐUR OG ÓTOLIN

HVAT MERKI ER TELEFON TÍN?
IPHONE 7 PLUS

HVØR ER TÍN BESTA SUMMAR­
FRÍTÍÐARUPPLIVING?
AT SIGLA SJÁLVUR SAMAN VIÐ FAMILJUNI 
TIL HETLANDS Í 2000 VAR SPENNANDI, 
MEN BESTA SUMMARFRÍTÍÐARUPP​LIVINGIN 
ER UTTAN IVA Í SUÐURAFRIKA, TÁ VIT 
Í 2009 OG 2013 ÆTTLEIDDU OKKARA 
FANTASTISKU BØRN, SÍMEON OG LEAH

HVAT ORÐ ELLA HVØNN 
SETNING NÝTIR TÚ OFTAST?
"SUPER" OG "ORDILIGA GOTT". FEKK ENNTÁ 
EINAFERÐ EINA MEDALJU HJÁ VODAFONE, 
TÍ AT EG SO OFTA SEGÐI "ORDILIGA GOTT" 
MEN TAÐ ER GOTT AT VERA JALIGUR 
Í ØLLUM SUM MAN SIGUR OG GER.

HVØRJUM HYGGUR TÚ AT 
HJÁ HINUM KYNINUM?
EG HYGGI NOKK EFTIR TÍ HEILA HJÁ 
HINUM KYNINUM, MEN ÚTSTRÁLINGIN 
HEVUR NÓGV AT SIGA FYRI MEG. 

HVAT GER TEG Í GÓÐUM LAG?
TÁ GÓÐAR OG JALIGAR SØGUR VERÐA 
SAGDAR Í FØROYSKU FJØLMIÐLUNUM 
UM SAMFELAGSVIÐURSKIFTI GENERELT, 
OG SJÁLVSAGT EISINI UM OKKARA 
BETRI SAMTAK. AT BETRI BANKI ER 
KOSIN TRYGGASTI BANKIN Í ØLLUM 
DANSKA KONGARÍKINUM, KUNNU ALLIR 
FØROYINGAR OG IKKI MINST STARVSFÓLK Í 
BETRI SAMTAKINUM VERA SERA STOLT AV. 

HVAT STRESSAR TEG?
TÁ TING IKKI VERÐA GJØRD TIL TÍÐINA, 
ELLA UM FÓLK IKKI HALDA AVTALUR.

HVØR ER TÍN YNDISRÆTTUR?
RÆST KJØT, MEN EIN GÓÐUR 3-400 
GRAM MØRBRAD BÚFFUR AV TJÚKKSTEIK 
FRÁ MIKLAGARÐI ER EISINI GÓÐUR. 

HVAT GLEÐIR TEG?
TÁ TAÐ GONGST VÆL HJÁ BØRNUNUM, 
FAMILJUNI, VINUM OG KENNINGUM 
OG ANNARS EISINI FØROYSKA 
SAMFELAGNUM SUM HEILD.

HVAT VAR SEINASTA YNSKIÐ, 
SUM TÚ FEKST UPPFYLT?
TAÐ ER SO NÓGV, SUM EG ERI GLAÐUR 
FYRI, AT EG KANN IKKI TAKA NAKAÐ 
SERLIGT YNSKI FRAM UM ONNUR, SUM 
EG HAVI FINGIÐ UPPFYLT Í LÍVINUM.

HVAR ARBEIÐIR TÚ?
EIGARI OG STJÓRI Á RÁÐGEVINGAR 
FYRITØKUNI NIRA OG NEVNDAR
FORMAÐUR Í BETRI P/F.

HVØRJUM TÓNLEIKI 
LURTAR TÚ EFTIR?
ATT MØGULIGT, MEN MÆR DÁMAR 
BEST COUNTRY OG GOSPEL.

HVAT ER BESTA 
UPPFINNINGIN OG HVÍ?
AT ALEXANDER GRAMHAM BELL TANN 
10. MARS 1876 GJØRDI HEIMSINS FYRSTU 
TELEFONSAMTALU MÁ VERA BESTA 
UPPFINNING, SERLIGA TÁ VIT HUGSA UM, 
HVUSSU ÓTRÚLIGA HENT FARTELEFONIN 
Í DAG ER BLIVIN TIL ALT SAMSKIFTI.

HVAT ER BESTA ÍLØGAN 
TÚ HEVUR GJØRT?
TAÐ MÁ VERA AT EG BRÚKTI FIMM 
ÁR AV MÍNUM UNGA LÍVI AT FÁA 
MÆR EINA ÚTBÚGVING. 

HVAT ER TÍTT BESTA 
HEIMARÁÐ?
EG LIVI AV AT RÁÐGEVA ØÐRUM,  
MEN HEIMA LURTI EG BARA OG 
GERI SUM TAÐ VERÐUR SAGT:-)

HEVUR TÚ NAKAÐ HÚSDJÓR?
NEI, IKKI NÚ, MEN INNTIL FYRI TRIMUM 
ÁRUM SÍÐANI HØVDU VIT EIN STÓRAN 
OG FITTAN GOLDEN RETRIEVER HUND. 

HVAT HEVÐI TÚ GJØRT, UM 
TÚ VANN EINA MILLIÓN?
ROKNI VIÐ AT EG HEVÐI BRÚKT HANA 
SUM SKJÓTAST, SJÁLVT UM TAÐ 
NOKK ER MEST SKILAGOTT AT SPARA 
UPP, SO HALDI EG, TAÐ ER NÓGV 
STUTTLIGARI AT BRÚKA PENGAR :-) 

HVAT HEVÐI TÚ GJØRT, UM TÚ 
VANN TÍGGJU MILLIÓNIR?
SO HEVÐI EG KEYPT MÆR EIN BÁT OG 
HEILT VIST EISINI GJØRT EINA GÓÐA 
ÍLØGU Í ONKRA GÓÐA FØROYSKA 
FYRITØKU, SUM KANSKA HEVÐI BRÚK FYRI 
VÁÐAFÚSUM KAPITALI. UM NAKAÐ LEYP 
AV, SO HEVÐI FAMILJAN FINGIÐ TAÐ :-)

HVAT ER TAÐ BESTA VIÐ 
FØROYUM OG HVÍ?
AT VIT HAVA EIN SERSTAKAN SAMLEIKA 
SUM TJÓÐ, HAR ØLL MEIR ELLA 
MINNI KENNA HVØNN ANNAN

HVAR ERT TÚ UM 10 ÁR?
TAÐ VEIT EG IKKI. EG VEIT IKKI EIN 
GANG UM EG ERI Á LÍVI Í MORGIN. 

Gott at vera jaligur

Vit føroyingar 
hava ein 

serstakan 
samleika


